
Asasara Aqqaluaq 

Inatsisartut suleriaasianni § 37 naapertorlugu apeqquteqaatinut nassiussannut qujanaq. 
Apeqqutit matuma kinguliani ataasiakkaarlugit allanneqarput, akissummillu 
malitseqarlutik. 

Apeqqut 1: Ineqarneq pillugu aaqqissuuseqqinnissaq Naalakkersuisut upernaami 
Inatsisartut ataatsimiinneranni saqqummiunniarpaat? 
Akissut: Ineqarnermik aaqqissuusseqqinneq ukiuni kingullerni ingerlanneqarpoq, 
arlalinnillu immikkoortoqarluni. Tassalu inissianik aningaasalersuisarneq pillugu inatsit 
n utaaq , piginneqatigiilluni inissiaatit pillugit inatsit nutaaq aamma sanaqateqarluni iIIuliat 
pillugit inatsit nutaaq akuerineqareerput. Kiisalu attartortitsisarnermut inatsimmik 
nutaamik saqqummiussisoqartussaavoq, taassumalu 'Namminersorlutik Oqartussat 
inissiaataasa kommuninut tunniunneqarnissaat' pillugu suleqatigiissitamiit 
inassuteqaatinik saqqumm iussisoqariarpat piaartum ik saqqumm iunneqarnissaa 
naatsorsuutigineqarpoq. Attartortitsisarneq pillugu inatsisip nutaap kommunit qanittumik 
suleqatigineqarnerisigut suliarineqarnissaa pingaaruteqarpoq, aammami ineqarnermi 
aaqqissuusseqqinnermi tamarmiusumi kommunit Namminersorlutik Oqartussat 
inissiaataannik tigusinissaat siunnerfigineqarmat. 

Apeqqut 2: Ineqarneq pillugu aaqqissuuseqqinneq ineqartunut akit apparnerannik 
kinguneqassava? 
Akissut: Apeqqut 1-im ut akissut takuuk. 

Apeqqut 3: Nunatsinni ineqarneq pillugu aaqqissuuseqqinneq atuisunut pisortat 
inissiaataaniittunut qanoq sunniuteqartussaq Naalakkersuisut naatsorsuutigaat? 
Akissut: Apeqqut 1-im ut akissut takuuk. 

Apeqqut 4: Ineqarnermut Naalakkersuisoq Naalakkersuisut allat peqatigalugit 
pisortat inissiaataanni akinut ilanngullugu akitsuummik pilersitsisoqarsimanera 
atorunnaarsinniarpaat? 
Akissut: Apeqqut ersarluppoq, tamatumani akitsuutit suut innersuussutigineqarnersut 
allassimanngimmat. 

1 

08-02-2019 
Suliaq nr.: 2019 - 2841 

Id nr. 37925379 

Postboks 909 
3900 Nuuk 

Tlf.: (+299) 34 50 00 
E-mail: box909@nanoq .gl 

Fax : (+299) 346356 
www.naalakkersuisut.gl 



Apeqqut 5: Ineqarneq pillugu aaqqissuuseqqinnissaq inissiat oqummik 
nalaanneqarsimasut nutarternissaannut aningaasaliissutinik malitseqassava? 
Akissut: Oquiaanissamut aningaasanik immikkoortitsisoqareerpoq. Taakku 
Aningaasanut Inatsimmi kontop pingaarnerup 89.72.12 Inissialiassat taartissanillu 
inissialiortiterneq, ataani allassimapput. 

Apeqqut 6: Ineqarneq pillugu aaqqissuuseqqinnermi isertitakinnernut immikkut 
aaqqissuussisoqassava? 
Akissut: Apeqqut 1-imut akissut takuuk. 

Apeqqut 7: Ineqarneq pillugu aaqqissuuseqqinnermi i1aqutariit meeraqqortuut 
akikillisaaffigineqartarnissaat siunertarineqarpa? 
Akissut: Apeqqut 1-imut akissut takuuk. 

Apeqqut 8: Ineqarneq pillugu aaqqissuuseqqinnermi anaanat kisimiittut aamma 
ataatat kisimiittut akikillisaaffigineqartarnissaat Naalakkersuisut siunnerfigaat? 
Akissut: Apeqqut 1-imut akissut takuuk. 

Neriuppunga qulaani allaqqasuni apeqquteqaatitit akineqartut. 

Inussiarnersumik inuulluaqqusillunga 

KarOCQik Danielse 

